
JOSEPH R. MICALLEF

Seduta tal-25 ta' Settembru, 2003

Citazzjoni Numru. 2713/1999/1

Peter MONTEBELLO
VS

Peter MONTEBELLO li jiggestixxi I-kummer¢ fisem Vjaggi
Montebello u martu Tessie Montebello

[I-Qorti:

Rat I-Att ta¢-Citazzjoni mressaq fis-16 ta’ Diéembru, 1999,
li bih |-attur ippremetta:

llli l-attur kien ghamel xoghol ghal Peter Montebello i
jiggistixxi n-negozju fisem “Vjaggi Montebello” ghal
perjodu bejn Jannar 1995 u Dicembru 1997,

llli dan ix-xoghol kien jikkonsisti fkonsultenzi, xoghol ta’
uffi¢ju, xoghol ta’ Manager, bejgh ta’ tours, xiri ta’

packages ta’ “travel” u xoghol iehor;

lIli ghalkemm interpellat sabiex ihallas ghal dawn is-
servizzi I-konvenut baga’ inadempjenti;

Ghalhekk I-attur talab lil din [-Onorabbli Qorti ghaliex
m’ghandhiex:

1. Tiddikjara li I-konvenuti ghandhom
jikkumpensaw lill-attur ghal xogholu fil-perjodu bejn
Jannar 1995 u Dicembru 1997;

2. Tillikwida, anki b’nomina ta’ periti, |-ammont
dovut kif fuq spjegat;

3. Tikkundanna lill-konvenuti li jhallsu lill-attur I-
ammont likwidat mill-Qorti bhala kumpens ghal xoghol li
ghamel;

Bl-ispejjez inkluzi dawk tal-ittra ufficjali ta’ -4 ta’
Novembru 1999 u bl-imghax legali;

Rat id-Dikjarazzjoni mahlufa u n-Nota tax-Xiehda tal-
attur;

Rat in-Nota mressqa fit-12 ta’ Gunju, 2000, li biha I-
imharrkin mizzewgin Montebello, fil-kwalita’ taghhom
imsemmija, eCCepew:

1. llli fl-ewwel lok it-talbiet attrici huma preskritti
ai termini tal-artikolu 2147(c) u/jew 2148(d) tal-Kap. 16
tal-Ligijiet ta’ Malta u ghalhekk it-talbiet attrici
ghandhom jigu michuda bl-ispejjez kontra tieghu;

2. llli fit-tieni lok u subordinatament u bla
pregudizzju ghas-sueccepit, il-pretensjonijiet avanzati
mill-attur huma in toto jew in parti ezawriti kwantu li
kawza fuq l-istess mertu fl-istess ismijiet, Citazzjoni
numru 2542/96 NA, giet ¢eduta mill-istess attur fit-13
ta’ Settembru, 1996, bla riserva hlief li sar ftehim. Illi
huwa ¢ar pero’ li I-kawza odjerna ma hiex impernjata
fuqg xi ftehim, izda fuqg I-azzjoni generali ghall-hlas ta’
kumpens. Ghalhekk it-talbiet attrici ghandhom jigu
michuda bl-ispejjez kontra I-istess attur;

3. llli jekk dak li qieghed jippretendi l-attur fil-
kawza odjerna huwa abbazi tal-ftehim li kien sar bejn
il-kontendenti fid-19 ta’ Jannar, 1995, |-ammonti
mitluba ma humiex dovuti dan peress (I) li tali ftehim
ma jipprospetta ebda hlas ghas-servizzi elenkati fic-
citazzjoni attrici u di piu’; (ii) illum dan il-ftehim ma
ghadux aktar vinkolanti peress li gie rimpjazzat b’dak
li ghadda bejn il-kontendenti wara li kienet giet
prezentata u irtirata |-kawza fuq imsemmija. Kwindi t-
talbiet attrici ghandhom jigu michuda bl-ispejjez
kontra tieghu;

4, llli subordinatament u bla pregudizzju ghas-
suespost, fil-mertu “dato ma non concesso” li l-attur
huwa intitolat ghal xi hlas kif minnu pretiz mhux biss
huwa esagerat u allura kontestat, kwantu jirrigwarda I-
ammonti pretizi, dan Jie ampjament rikompensat
mill-e¢¢ipjenti u dan kif ser jigi ppruvat fil-kors tal-
kawza. Ghalhekk ukoll it-talbiet attrici ghandhom jigu
michuda bl-ispejjez;

5. Salvi e¢cezzjonijiet ohra;

Rat id-Degriet taghha tas-17 t’Ottubru, 2000, li bih
ordnat li l-atti tal-kawza numru 2542/96NA li giet

ceduta fit-13 ta’ Novembru, 1996, jigu mehmuzin mal-
atti ta’ din il-kawza;

Semghet ix-xhieda tal-partijiet u rat il-provi
dokumentali mressqin minnhom, dwar I-ewwel
eccezzjoni preliminari;

Semghet lill-avukati tal-partijiet;

Rat |-atti kollha tal-kawza;

Rat il-verbal tas-smigh tas-26 t’April, 2001, li fih I-

imharrek gharraf lill-Qorti |i |-avukat tieghu ma kienx
sejjer ikompli jidher ghalih fil-kawza';

! Pag. 46 tal-process

_ Pagna 3 minn 8
Qrati tal-Gustizzja



Kopja Informali ta' Sentenza

Rat ir-rikors imressaq mill-Avukat Dottor Vincent
Galea fl-4 ta’ Gunju, 2001°, li beda jidher ghall-
imharrkin;

Rat in-Nota mressga mill-imharrek fis-16 ta’
Novembru, 2001% li maghha kien hemm mehmuza x-
xhieda bl-affidavit tieghu u dokument;

Semghet it-trattazzjoni tal-avukati tal-partijiet;

Rat id-Degrieti taghha tas-26 ta’ Frar, 2002, tat-30 ta’
Mejju, 2002, tas-17 t’Ottubru, 2002, tat-13 ta’ Frar,
2003, tal-15 ta’ Mejju, 2003, u tal-10 ta’ Lulju, 2003, li
bihom halliet il-kawza ghad-decizjoni dwar |-
eccezzjoni preliminari tal-preskrizzjoni;

Ikkunsidrat:

llli din hija kawza ghal-likwidazzjoni u hlas ta’ servizzi
ta’ konsulenza moghtija mill-attur. L-attur jghid li kien
ta servizzi lill-imharrek fix-xoghol li dan kien jaghmel
f’agenzija tal-ivvjaggar ghal liema xoghol baga’ ma
thallas qatt;

llli ghal din lI-azzjoni |-imharrkin mizzewgin Montebello
laqghu billi qalu li I-attur ma ressaqgx it-talba tieghu
fiz-zmien, li t-talbiet tal-attur waqghu ghaliex jolqtu I-
istess mertu ta’ kawza ohra li huwa kien fetah qabel u
ma kompliex, u li |-hlas mitlub mill-attur m’huwiex
dovut ghaliex ma kienx hemm ftehim ta’ hlas, u li I-
hlas mitlub huwa gholi wisq;

llli din is-sentenza qgeghda tinghata dwar I-ewwel
ec¢cezzjoni minn dawn imsemmija, jigifieri li I-attur tilef
il-jedd li jressaq din il-kawza ghaliex m’ghamilx dan
fiz-zmien li kellu skond il-ligi biex iressaq it-talba
tieghu. L-imharrkin geghdin jghidu li l-e¢cezzjoni
taghhom tistrieh fuq l-artikolu 2147(¢) jew 2148(d) tal-

% Pag. 47 tal-process
% Pagg. 51-4 tal-process

Kodi¢i Civili: tal-ewwel issemmi zmien ta’ sena li fiha
jmissha ssir l-azzjoni, filwaqt li t-tieni ssemmi zmien
ta’ tmintax-il xahar;

[lli mill-provi_li_johorqu mill-atti tal-kawza, jirrizulta li
ghal xi zmien l-attur kien jaghmel xoghol klerikali tad-
ditta mmexxija mill-imharrek fil-fergha taghha fil-
lukanda Cumberland fil-Belt Valletta, li taghha I-
imharrek huwa s-sid, bejn 1-1995 u [-1997. Sa Jannar
tal-1995, |-attur kien wiehed minn zewg managers tal-
istess agenzija. F’Jannar tal-1995, sar ftehim* li bih I-
arrangament li kien sar fl-1991 dwar it-tmexxija tal-
istess agenzija jinhall, u dan taht il-kondizzjonijiet u
bl-arrangamenti msemmija fl-istess ftehim. Minn wara
li sar dak il-ftehim, I-attur u I-imharrek kienu mexxew
l-agenzija flimkien. Fid-9 t’'Awissu, 1996, l-attur kien
fetah kawza lill-imharrkin® ghall-hlas ta’ xoghol
maghmul minnu fl-imsemmija agenzija. L-attur ¢eda I-
kawza fit-13 ta’ Novembru, 1996, gabel ma kienet
ghadha appuntata ghall-ewwel smigh. Fis-16 ta’
Dicembru, 1999, infethet din il-kawza;

llli dwar |-aspetti legali marbuta mal-e¢¢ezzjoni_taht
ezami ghandu jinghad li dawn jintrabtu kemm man-
natura tal-ecc¢ezzjoni fiha nfisha, u kif ukoll mal-
effikac¢ja li trid tintwera minn min iqangalha. Il-Qorti
trid taghmel dan fl-isfond ta’ verzjonijiet moghtija mill-
partijiet dwar il-grajjiet li sehhew, u kif ukoll minn
dawk il-fatti li ma jiddependux mill-fehma suggettiva
tal-istess partijiet. Jibga’ I-fatt li I-preskrizzjoni hija
istitut li huwa proc¢eduralment mehtieg dagskemm
huwa odjuz®, u meta gudikant jigi mitlub jiddeciedi fuq
eccezzjoni tal-preskrizzjoni, irid jasal ghall-fehma
tieghu fuq fatti ¢ari u mhux kongetturi;

[lli, minbarra dan, hija regola ewlenija fil-pro¢edura li
|-prova li l-azzjoni hija preskritta trid issir minn min
igangal |-e¢cezzjoni, u ghalkemm il-parti attrici
ghandha tressaq provi biex tittanta xxejjen dawk tal-

* Dok “TA2” f'pagg. 23-8 tal-process

® Dok “TA1”, f'pagg. 29 sa 34 tal-process

® Dunod Della Prescrizione, Cap II, pag. 16 u App. Civ. 8.5.2001 fil-kawza fl-ismijiet
Noel Ellul noe vs Francis Vella

parti mharrka billi tmieri li ghadda z-zmien jew billi
ggib ‘il quddiem provi li juru li I-preskrizzjoni kienet
sospiza jew interrotta, il-piz jagqa’ prin¢ipalment fuq
min jallega I-preskrizzjoni’. F’dan il-kaz, l-imharrkin
geghdin jinvokaw favur taghhom uhud mill-
preskrizzjonijiet “il-qosra”. Hija fuq din I-ghazla
taghhom li I-Qorti trid tgis is-siwi tal-e¢cezzjoni
mgajma minnhom;

llli, bhal kull zmien iehor tal-preskrizzjoni, dan jibda
jghaddi minn dak inhar li lI-azzjoni tista’ titressaq® u |-
parti mharrka trid tipprova li I-parti attrici ghaddhielha
z-zmien utli biex tressaq il-kawza, u dan minn zmien
minn meta dik il-kawza setghet titressaq’;

llli nghad ukoll li z-zmien tal-preskrizzjoni jrid jitgies
b’riferenza ghall-azzjoni kif imfassla®™.  Fil-kaz i
ghandha quddiemha I-Qorti, |-attur isejjisha fuq il-bazi
tas-servizzi moghtija. Din hija ghazla li I-ligi taghti lil
kull parti attrici, u hija fuq din I-ghazla li jiddependi I-
ezitu tal-azzjoni. Dan ifisser li jekk parti taghzel li
tressaq il-pretensjonijiet taghha kontra parti ohra fuq
kawzali partikolari, I-e¢¢ezzjoni li titganqal mill-parti
mharrka kontra l-azzjoni maghmula kontriha trid
titkejjel fug dik il-kawzali u mhux fuq x’tahseb il-parti
mharrka li setghet kienet il-kawzali vera;

[lli mill-atti tal-kawza jirrizulta li l-attur ma kienx
iImpjegat mad-ditta, u langas kien iqis lilu nnifsu
hekk™.  L-imharrek ukoll jaécetta dan il-fatt™.
Ghalkemm l-attur, fittra li baghat lill-imharrek
fNovembru tal-1995", talab il-hlas ta’ somma bhala
salarju, dan il-kliem tfisser bhala sehem mill-qligh.
Harget verzjoni - li I-imharrek ma jidhirx li ikkontesta
bl-ebda mod - |i d-diskors dwar salarju kien

" App. Kumm 15.6.1964 fil-kawza fl-ismijiet Calleja vs Vella (Kollez. Vol:
XLVI11.i.603)

8 Art. 2137 tal-Kap 16, u App. Civ. 5.4.1993 fil-kawza fl-ismijiet Quintano vs Calleja
et (Kollez Vol: LXXVI1.ii.269)

® App. Civ. 5.10.2001 fil-kawza fl-ismijiet Guido Vella vs Emanuel Cefai

0 App. Civ. 24.3.1958 fil-kawza fl-ismijiet Borg vs Testaferrata Bonici (Kollez. Vol:
XLI1i.153) u Kumm. 29.11.1971 fil-kawza fl-ismijiet Emanuel Calleja vs Anthony
Portelli noe (Mhix pubblikata)

™ Ara xhieda tal-attur 27.11.2000, 7.2.2001 u 15.1.2002, f'pagg. 39, 43 u 61 tal-process
2 Affidavit Dok “A”, fpag. 52 tal-process

2 Dok “B”, f"pag. 54 tal-process

_ Pagna 6 minn 8
Qrati tal-Gustizzja



Kopja Informali ta' Sentenza

issuggerih I-imharrek innifsu ma’ terzi persuni li kienu
mhajrin jiksbu n-negozju mmexxi mid-Ditta. Fil-qofol,
|-attur konsistentement jirreferi ghall-hlasijiet dovuti
lilu bhala I-frott ta’ servizzi ta’ konsulenza. Kif
iIssottometta f’dan ir-rigward |-abbli difensur tieghu
waqt it-trattazzjoni dwar din |-e¢cezzjoni, il-bazi tal-
azzjoni attri¢i hija I-kumpens ghal servizz moghti. II-
Qorti thoss li ghandha tagbel ma’ din il-verzjoni, u
ssib li I-provi li tressqu s’issa jxaqgilbu sewwa lejn din
il-verzjoni tal-fatti;

llli wiehed irid iqis jekk, allura, l-artikoli tal-ligi
msemmijin  mill-imharrkin biex isejsu l-eccezzjoni
taghhom japplikawx ghall-kaz. llli filwaqt li I-artikolu
2147(c) jirreferi ghall-azzjonijiet ta’ persuni mhallsin
bix-xahar ghall-hlas tal-pagi, I-artikolu 2148(d)
jitkellem dwarazzjonijiet ta’ persuni mhallsin bis-sena
ghall-hlas tas-salarju. Huwa evidenti (u ma tressget I-
ebda prova f’dan is-sens mill-imharrkin) li ma kien
hemm |-ebda arrangament formali bejn il-partijiet
dwar hlas ta’ salarji, u dan la kull xahar u wisq anqas
kull sena. Minbarra dan, gie stabilit mill-Qrati sa
minn zmien twil ilu li azzjoni ghal-likwidazzjoni u |-
hlas ta’ kumpens ghal servizzi moghtija ma taqax taht
iz-zmien preskrittiv imsemmi fl-artikoli indikati mill-
imharrkin, imma taht tul ta’ zmien iehor*;

llli, ladarba I|-Qorti geghda tasal ghal din il-fehma,
m’huwiex il-kaz li jitgies minn meta beda jghaddi z-
zmien ta’ preskrizzjoni applikabbli jew jekk kienx
hemm xi ¢irkostanza li minhabba fiha dak iz-zmien
kien twaqqaf jew kien sospiz. Id-dmir tal-Qorti huwa i
tqgis jekk il-preskrizzjoni invokata mill-parti mharrka
tapplikax ghall-kaz: jekk jirrizulta li ma tapplikax, il-
Qorti tieqaf hemm, u m’huwiex xieraq li tghaddi biex
taghmel kostatazzjonijiet ulterjuri;

Ghal dawn ir-ragunijiet, il-Qorti qeghda tiddeciedi billi:

4 Ara, per ezempju, P.A. CS 29.10.1982 fil-kawza fl-ismijiet Giovanna Debono vs
Antonia Zammit et (mhix pubblikata)

Tichad l-ewwel ecéezzjoni tal-imharrkin mizzewgin
Montebello, bl-ispejjez kontrihom, u dan ghaliex fi¢-
cirkostanzi tal-kaz mhix misthoqqga la fil-fatt u langas
fid-dritt;u

Tordna li s-smigh tal-kawza jitkompla bil-gbir tal-provi

fil-mertu.

Moqgrija

< Sentenza In Parte >

